
BOSHLANG‘ICH TA’LIM YO‘NALISHIDA AXBOROT 

TEXNOLOGIYALAR FANINI O‘QITISHNING INTERFAOL 

METODLARI: “KEYS-STADI” METODI 

Xolmurodov Behzod Botir o‘g‘li 

Buxoro davlat pedagogika instituti 

“Aniq fanlar” kafedrasi o‘qituvchisi. 

Abduraimova Sabina Shermatovna 

Buxoro davlat pedagogika instituti 

Matematika va informatika ta’lim yo‘nalishi 

2-kurs talabasi 

 

 Tayanch tushunchalar: Keys-stadi metodi, interfaol metodlar, o‘rgatuvchi 

keyslar,  amaliy keyslar, ilmiy-tadqiqot keyslar 

 Annotatsiya: Mazkur ishda boshlang‘ich ta’lim yo‘nalish talabalarini zamon 

talabi bo‘lgan ta’limda axborot texnalogiyalar fanini o‘qitish samaradorligini 

oshirish, boshlang‘ich ta’lim tizimida yangi pedagogik texnologiyalar, shu 

jumladan, axborot texnologiyalari yordamida bilim olishni rivojlantirish uchun 

ta`lim metodlaridan biri “Keys-stadi” metodi, axborot texnalogiyalar faniga oid 

keys turlari haqida so‘z yuritilgan va ularga doir misollar keltirilgan. 

Bugungi kunda yurtimizda IT sohasi va ilm-fanini rivojlantirish boʼyicha 

olib borilayotgan keng koʼlamli islohotlar, boshlang‘ich ta’limda informatikani  

takomilashtirishga oid qabul qilingan hukumat qarorlari, o‘qitish samaradorligini 

oshirishni, tez taraqqiy etib borayotgan jamiyat uchun har tomonlama rivojlangan 

barkamol avlodni tarbiyalab etishtirishni talab qiladi. Shu o‘rinda boshlang‘ich 

taʼlimda yangi pedagogik texnologiyalarning kirib kelishi va qo‘llanishi davr 

talabi bilan bevosita bog‘liqdir.  

Yangi pedagogik texnologiya taʼlimning, xususan, boshlang‘ich taʼlimning 

maʼlum maqsadga yo‘naltirilgan shakli, usuli va vositalarining mahsulidir. 

Kuzatuvlar shuni ko‘rsatadiki, boshlang‘ich sinfda ta’lim va tarbiya 

samaradorligiga erishishda, birinchi navbatda, o‘quvchilarning zamonaviy 

axborot texnologiyalarini o‘zlashtirishiga tayyorgarligi va keyinchalik mustaqil 

ta’lim olishlarida ular yordamida qo‘lga kiritgan axborotlardan foydalana olishi, 

bu maqsadlarni amalga oshirishda boshlang‘ich sinf o‘qituvchilari kichik maktab 

yoshidagi o‘quvchilarni bilim berish amaliyotida turli xil maqsadli chora - 

tadbirlarni ishlab chiqishi, birinchi navbatda o‘quv - tarbiyaviy jarayonda 

axborot – kommunikasiya texnologiyalaridan foydalanishi juda muhimdir.  

Aksariyat hollarda o‘qituvchi dars jarayonida faqat o‘zi ishlaydi, talabalar 

esa kuzatuvchi boʼlib qolaveradilar. Taʼlimning bunday koʼrinishi talabalarning 

aqliy tafakkurini o‘stirmaydi, faolligini oshirmaydi, taʼlim jarayonidagi ijodiy 

faoliyatini so‘ndiradi. Shuningdek, ilg‘or pedagogik texnologiya asosida tashkil 

etilgan darslar o‘quvchilarni bilimlarining yaxlit o‘zlashtirilishiga yordam beradi, 

talaba tafakkurini o‘stiradi, mustaqil, ijodiy fikrlashga o‘rgatadi. Zero, barkamol 

avlod tarbiyasi jamiyat madaniy-maʼrifiy taraqqiyotining, millat maʼnaviy 

kamolotining muhim belgisidir. Mazkur ishda Ta’limda axborot texnologiya fani 

misolida “Keys-stadi” metodining mazmun-mohiyatini ochib berishga harakat 

qilamiz.  

“Keys-stadi” - inglizcha so‘zdan olingan bo‘lib, («case» – aniq vaziyat, 

hodisa, «study» – o‘rganmoq, tahlil qilmoq) aniq vaziyatlarni o‘rganish,  tahlil 

qilish asosida o‘qitishni amalga oshirishga qaratilgan metod hisoblanadi [1-2]. 

Keys stadi metodining mohiyati shundan iboratki, unda ishtirokchilarga 

haqiqiy hayotiy vaziyat bo‘yicha fikr yuritish taklif qilinib, bu vaziyat bayonida 

nafaqat amaliy masala ifodalanib qolmasdan, undagi muammoni yechish 

jarayonida o‘zlashtirilishi zarur bo'lgan o‘quv materiali ham ifodalanadi. 

Vaziyatning bunday usulidagi tahlili, talabaning bo‘lajak kasbiy faoliyati 

tajribasini oldindan egallashga ham kuchli ta'sir ko‘rsatadi,  o‘qishga nisbatan 

qiziqish va motivlarning vujudga kelishiga asos bo‘lib hisoblanadi. 

 Bugungi kunda ommalashib borayotgan “Keys-stadi” metodining keys 

topshiriqlarini tuzishning  turlariga to‘xtalamiz. Ular quyidagilarga bo‘linadi: 

 1) Amaliy keyslar; 

 2) O‘rgatuvchi keyslar; 

 3) Ilmiy tadqiqot keyslari. 

 Mavzu: Taqdimotlar muharrirlari. Multimediyaning asosiy tushunchalari 

Keysning asosiy maqsadi: Multimediya vositalari va taqdimotlar muharriri 

mavzusi bo‘yicha olgan bilimlarni amaliyotda qo‘llash hamda о‘qitishni 

takomillashtirish bо‘yicha xulosalar va tasiyalar ishlab chiqishdan iborat. 

KEYS SAVOLLARI 

•   Multimediya tushunchasi. Multimediya tizimlari  deganda  nimani  tushunasiz? 

•  Multimedianing texnik ta’minoti. Audio va video axborotlar bilan ishlash 

asoslari deganda  nima  tushuniladi? 

•   Multimedia imkoniyatlarini  sanab  bering? 

•   Taqdimotlar muharrirlari, ularning vazifasi va imkoniyatlari qanday? 

 

 

 

KEYS    TOPSHIRIQLARI 

I variant 

 Keys  topshirig‘i: 

Guruhingizdagi bolalar yoki oilangiz haqida ma’lumotlar 

kiritib, kiritgan ma’lumotingizga animasion ishlov bering 

 Keys  topshirig‘i: 

Turli kompozitsion ko‘rinishlarni turli grafik 

ko‘rinishlarda qo‘llab ko‘ring. 

 Keys  topshirig‘i: 

Har bir tashkil qilgan animasion holatlar uchun menyu 

buyruqlarini qo‘llab ko‘ring.    

 Keys  topshirig‘i: 

Vstavka menyusidan foydalangan holda kompyuter 

xotirasida saqlangan rasmlardan taqdimot yarating. 

 Keys  topshirig‘i: 

Taqdimotlar muharririda turli xil figura va chiziqlardan 

foydalanib O‘zbekiston bayrog‘ini chizing va bo‘yang. 

 

II variant 

 Keys  topshirig‘i: 

O‘rtog‘ingizni tug‘ilgan kuni bilan tabriklovchi slaydni 

yarating. 

 

 Keys  topshirig‘i: 

Biror bir mavzu bo‘yicha stendni namoyish qiluvchi slaydni 

yarating. 

 Keys  topshirig‘i: 

Fakultetingiz haqida taqdimot tayyorlang. 

 

 Keys  topshirig‘i: 

Slaydlarga turli xil ko‘rinishlarni qo‘llang. 

 Keys  topshirig‘i: 

Slaydlar shakllari va bezash qanday  amalga  oshiriladi. 

Maqolada keltirilgan texnologiya yordamida darslarni samarali tashkil qilish 

mumkin. O‘quv mashg‘uloti davomida o‘quvchilarning qiziqishlarini orttirish 

maqsadida turli zamonaviy pedagogik texnologiyalardan foydalanish tavsiya 

etiladi. Zamonaviy ta’lim texnologiyalaridan foydalanish o‘quvchilarning nafaqat 

fanga bo‘lgan qiziqishlarini oshiradib balki ularning chuqur bilim va 

ko‘nikmalarga ega bo‘lishlariga xizmat qiladi [3-8]. 

